


BAB BURUAN (AL-SAID)








Fasal kelima belas mengenai buruan (al-Said) serta kaitannya.  Ia 





mengandungi 5 masalah.








1. Ja`fari: Apabila seseorang meninggalkan bacaan Bismillah 





    secara sengaja ketika penyembelihan dilakukan, maka memakan 





    dagingnya adalah haram.








    Syafi`i: Harus.9  








	Oleh itu ianya menyalahi firman Allah S.W.T. Surah al-An`am 


6:119 "Mengapa kamu tidak mahu memakan (binatang-binatang yang 


halal) yang disebut nama Allah ketika menyembelihnya".  Ini 


adalah nas.











2. Ja`fari: Tidak harus memakan binatang yang ditangkap oleh





    binatang buas melainkan selepas mengajar dan melatihnya.








    Abu Hanifah, Malik dan Syafi`i: Harus semuanya apabila ia 





    boleh diajari.








    Ahmad: Semuanya harus melainkan anjing hitam yang besar.9








	Lantaran itu mereka menyalahi firman Allah S.W.T. surah al-


Ma`idah 5:4 "Dan (buruan yang ditangkap) oleh binatang buas yang 


telah kamu ajar dengan melatihnya untuk berburu".





3. Ja`fari: Tidak halal memakan ikan melainkan apabila ia mati 





    biasa.








    Malik: Ianya tidak halal sehingga dipotong kepalanya.9








	Oleh itu ianya menyalahi sabda Nabi s.`a.w. "Dihalalkan bagi 


kamu dua bangkai dan dua darah, maka dua bangkai ialah ikan dan 


belalang".9











4.  Ja`fari: Disunnatkan salawat ke atas Nabi s.`a.w. dan berkata 





    "Wahai Tuhanku, terimalah daripadaku sembelihan ini".9








    Abu Hanifah: Makruh.9  








	Oleh itu ianya menyalahi umum firman Allah S.W.T. Surah al-


Ahzab 33:56 "Hai orang-orang yang beriman, berselawatlah kamu 


untuk Nabi dan ucapkanlah salam penghormatan kepadanya".  Dan 


firmanNya Surah Alam Nasyrah 94:4 "Dan kami tinggikan bagimu 


sebutan (nama)mu" iaitu Aku tidak disebut melainkan kamu disebut 


bersamaKu.  Diriwayatkan bahawa  Jibrail A.S. berkata kepada Nabi 





s.`a.w. "Sesungguhnya Allah S.W.T. berfirman: Barangsiapa berse�


lawat ke atas kamu sekali, maka aku selawatkan dengannya sepuluh 


kali".9


5. Ja`fari: Sesiapa yang terpaksa memakan bangkainya, maka ia 





    tidak harus memakannya sehingga kenyang.








    Malik: Harus.9








	Oleh itu ianya menyalahi firman Allah S.W.T. Surah al-


Baqarah 2:172 "Sesiapa yang terpaksa".  Dan memakannya sehingga 


kenyang bukanlah secara terpaksa.

















































































































BAB SUMPAH (AL-AIMAN)








Fasal keenam belas mengenai sumpah serta kaitannya.  Ia mengan�


dungi 8 masalah.








1.  Ja`fari: Apabila ia bersumpah: Aku tidak akan memakan makanan 





    yang baik dan aku tidak akan memakai pakaian yang lembut, 





    maka ianya tidak sah.








    Abu Hanifah: Ianya sah kerana ia berkaitan dengan perkara 





    ta`at.9








	Oleh itu ianya menyalahi firman Allah S.W.T. Surah al-


Ma'idah 5:78 "Wahai orang-orang yang beriman janganlah kamu 


haramkan apa-apa yang baik yang telah Allah halalkan bagi kamu".  


Dan firmanNya Surah al-Baqarah 2:168 "Wahai manusia, makanlah 


yang halal lagi baik".  Dan firmanNya Surah al-A`raf 7:32 "Kata�


kanlah, siapakah yang mengharamkan perhiasan dari Allah yang 


telah dikeluarkannya untuk hamba-hambaNya dan (siapa pulakah yang 


mengharamkan) rezeki yang baik?".  Dan firmanNya Surah al-Tahrim 


66:1 "Wahai Nabi, mengapa kamu mengharamkan apa yang Allah meng�


halalkannya bagimu?".











2.  Ja`fari: Jika ia berkata: Aku bertanya anda dengan Allah atau 





    aku bersumpah di atas anda dengan Allah, maka ianya tidak 





    menjadi sumpah.  Sekalipun ia maksudkannya dengan sumpah.








    Syafi`i:  Apabila ia  maksudkannya dengan  sumpah (al-yamin), 


    maka ianya menjadi sumpah.  Dan ianya terlaksana dengan 





    perbuatan orang lain.  Dan jika orang lain melanggarinya, 





    maka ia tidak dikira melanggari sumpah tersebut.  Tetapi jika 





    ia sendiri menyalahinya, maka ia dikira sebagai melanggari 





    sumpahnya.  Dan ia wajib membayar kaffarah.








    Ahmad: Kaffarah bagi orang yang melanggari sumpah dan bukan 





    orang yang melakukan sumpah.9








	Oleh itu mereka berdua telah menyalahi `aqad  yang menunjuk-





kan bara`ah dhimmah seorang dari bebanan.  Dan tidak ada kaitan 


sumpah orang lain dengan perbuatan orang lain kerana pelakulah 


yang memilih perbuatannya.











3.  Ja`fari: tidak wajib kaffarah ke atas sumpah yang lagha iaitu 





    sumpah yang tasalsul tanpa niat di hati.








    Abu Hanifah: Wajib.9








	Oleh itu ianya menyalahi firman Allah S.W.T. Surah al-


Baqarah 2:225 "Allah tidak menghukum kamu disebabkan sumpahmu 


yang tidak dimaksud (untuk bersumpah)".











4. Ja`fari: Tidak memadai dengan memberi pakaian seperti kasut 





    dan songkok.





    Syafi`i: Memadai.9








	Oleh itu ianya menyalahi firman Allah S.W.T. Surah al-


Ma'idah 5:89 "Atau memberi pakaian kepada mereka".  Lantaran itu 


orang yang memberi kasut atau songkok kepada seseorang tidak 


dikatakan sebagai orang yang memberi pakaian kepadanya.











5.  Ja`fari: Apabila seorang itu berkata: Aku tidak akan mendiami 





    rumah ini, bererti dia (dikira) sudah bersumpah selepas 





    sahaja ia melafazkannya.








    Malik: Dia tidak dikira bersumpah melainkan apabila dia 





    mendiaminya selama satu hari satu malam.9








	Oleh itu ianya menyalahi `urf dari segi bahasa atau istilah 


syarak.











6.  Ja`fari:  Apabila seorang itu bersumpah: Aku tidak akan men�


    diami rumah ini sedangkan "mereka" berada di dalamnya, maka 





    sumpah itu berpindah untuk dirinya sahaja dan bukan kepada 





    harta dan keluarganya.








    Malik: Rumah itu sahaja serta keluarganya tetapi bukan harta�


    nya.








    Abu Hanifah: Dirinya sendiri, keluarganya dan hartanya.9


	Oleh itu mereka berdua menyalahi firman Allah S.W.T. Surah 


al-Nur 24:29 "Tidak ada dosa atasmu memasuki rumah yang tidak 


disediakan untuk didiami yang di dalamnya ada keperluanmu".  Dia 


menceritakan bahawa orang yang meninggalkan "barangan" dan keluar 


darinya (rumah) maka ia (rumah) dikira rumah yang tidak didiami.











7. Ja`fari: Apabila seorang itu bersumpah bahawa ia tidak akan 





    memasuki rumah, tetapi ia menaiki di atas bumbungnya, maka ia 





    tidak dikira melanggar sumpahnya.








    Abu Hanifah: Sumpahnya dikira.9








	Oleh itu ianya menyalahi `urf kerana ia tidak dikatakan 


"memasuki" rumah jika ia menaiki bumbungnya.











8. Ja`fari: Apabila seorang itu bersumpah ia tidak akan mencium 





    bunga mawar, kemudian mencium minyaknya, maka ia tidak dikira 





    melanggari sumpahnya.








    Abu Hanifah: Ianya dikira.  Oleh itu ianya menyalahi `urf 





    kerana minyak tidak dinamakan bunga mawar.









































BAB HUKUMAN (AL-QADA')








Fasal ketujub belas mengenai hukuman (al-Qada') serta kaitannya. 


Ianya mengandungi 7 masalah.








1.  Ja`fari: Orang awam tidak harus mengendalikan hukuman.








    Abu Hanifah: Harus.9





	Oleh itu ianya menyalahi firman Allah S.W.T. Surah al-


Ma'idah 5:44 "Barangsiapa tidak menghukum perkara menurut apa 


yang diturunkan Allah, maka mereka itu adalah orang-orang yang 


zalim".  Orang awam apabila ia menghukum secara taqlid, ia akan 


menghukum tanpa menuruti hukum Allah S.W.T..











2. Ja`fari: Perempuan tidak harus mengendalikan hukuman (al-





    Qada').








    Abu Hanifah: Harus.9








	Oleh itu ianya menyalahi sabda nabi s.`a.w. "Layanilah 


mereka (perempuan) sebagaimana dituntut oleh Allah.  Dan sesiapa 


melantiknya bagi mengendalikan hukuman maka ia telah mendahului�


kannya dari lelaki".9  Lagipun mendengar suaranya adalah haram 


kerana takut fitnah.








    Abu Hanifah berkata: Apabila seorang Qadi memberi hukuman 


menyalahi al-Qur'an dan Sunnah, maka hukumannya tidak boleh 


dibatalkan.9  Oleh itu ianya menyalahi firman Allah S.W.T. Surah 


al-Ma'idah 5:44 "Barangsiapa tidak menghukum perkara menurut apa 


yang diturunkan Allah, maka mereka itu adalah orang-orang yang 


zalim".











3.  Ja`fari: Qadi hendaklah memberi hukuman menurut ilmunya.








    Para imam mazhab empat: Tidak memberi hukuman menurut ilmu�


    nya.9








	Oleh itu mereka menyalahi firman Allah S.W.T. Surah al-Sad 


38:26 "Maka berilah keputusan (perkara) di antara manusia dengan 


adil".  Dan firmanNya Surah al-Ma'idah 5:42 "Dan jika kamu memu�


tuskan perkara mereka, maka putuskanlah (perkara itu) di antara 


mereka dengan adil".  Kerana penyaksian akan membuahkan zann, dan 


ilmu adalah suatu keyakinan.  Lantaran itu beramal dengannya 


adalah lebih diutamakan.











4.  Ja`fari: Hukuman seorang hakim adalah menurut penyaksian para 





    saksi.  Jika mereka berdua benar,  maka hukumnya  betul zahir 





    dan batin.  Dan jika mereka berdua pembohong maka hukumnya 





    adalah betul secara zahir dan batil secara batin, sama ada di 





    dalam mengithbatkan `aqad  atau "menolak" `aqad,  atau menfa-





    sakhkan `aqad ataupun tidak.


    Abu Hanifah:  Jika ia  memberi  keputusan  dengan `aqad  atau 





    "menolak" `aqad, maka hukumannya  betul (sahih)  secara zahir 





    dan batin.  Contoh pada mengithbatkan `aqad:  Apabila ia men- 





    dakwa isterinya  itu seorang  perempuan tertentu.   Tetapi ia 





    (perempuan) itu mengingkarinya, lalu ia (lelaki) membawa dua 





    orang saksi yang menyaksikan perkahwinan mereka, maka hakim 





    menghukumnya (perempuan) untuknya (lelaki).  Maka halallah 





    baginya (perempuan) zahir dan batin.  Contoh pada menafikan 





    `aqad:  Apabila seorang isteri mendakwa bahawa suaminya telah 





    menceraikannya sebanyak tiga kali dan ia membawa dua orang 





    saksi,  maka hakim memberi  keputusan bahawa ia  adalah ba'in 





    secara zahir dan batin.  Dan ianya halal bagi salah seorang 





    dari saksi tersebut mengahwininya, sekalipun kedua-dua saksi 





    tersebut mengetahui bahawa kedua-duanya telah memberi penyak�


    sian palsu.9








	Mengenai nasab keturunan pula, Abu Hanifah berkata: Jika 


seorang lelaki mendakwa  bahawa perempuan ini adalah  anak perem-





puannya, maka dua saksi palsu memberi penyaksian mereka, maka 


hakim memberi keputusan sabitnya nasab secara zahir dan batin. 


Maka ia menjadi muhrimnya dan kedua-duanya mewarisi satu sama 


lain.9  Oleh itu ianya menyalahi firman Allah S.W.T. Surah al-


Nisa' 4:24 "Dan (diharamkan juga kamu mengahwini) wanita yang 


bersuami kecuali budak-budaknya kamu miliki".  Allah maksudkan 


dengan wanita-wanita yang bersuami (al-Muhsanat): isteri-isteri yang lain.  Maka Dia mengharamkan mereka ke atas kita melainkan 


budak-budak yang dimiliki secara perhambaan.  Tetapi Abu Hanifah 


mengharuskan isteri-isteri orang lain ke atas kita dengan hukuman 


yang batil.








	Dan firmanNya Surah al-Baqarah 2:230 "Kemudian jika si suami 


mentalaknya (sesudah talak yang kedua) maka perempuan itu tidak 


halal lagi baginya hingga dia kahwin dengan lelaki lain".  Allah 


S.W.T. telah memberi hukuman bahawa jika ia menceraikannya, maka 


tidak halal baginya melainkan selepas bersuami.  Tetapi Abu 


Hanifah berkata: Apabila ia menafikan talak, maka ia (perempuan) 


adalah halal baginya.9








	Lantaran itu adalah tidak harus bagi orang awam memandang 


ringan di dalam masalah ini dan berkata: Ia adalah seorang faqih 


yang alim.  Aku mengtaqlidkan kepadanya sepanjang hidupku begitu 


juga bapa-bapaku dan kebanyakan orang ramai.  Bagaimana aku 


menyalahi orang ramai?  Keuzuran ini tidak akan diterima oleh 


Allah S.W.T. di akhirat kelak.








	Abu Hanifah berkata: Apabila seseorang itu dilakukan tuduhan 


dan had ke atasnya, maka penyaksiannya tidak diterima selama-


lamanya sekalipun ia bertaubat seribu kali.  Tetapi jika ia belum 


disebatkan maka penyaksiannya diterima.  Dia juga berpendapat 


bahawa tuduhan samata-mata tidak membuat penyaksian ditolak. 


Malah ianya ditolak disebabkan sebat dan selepas disebat penyak�siannya tidak diterima lagi9 sekalipun ia bertaubat.  Oleh itu 


ianya menyalahi firman Allah S.W.T. Surah al-Nur 24:4 "Dan 


orang-orang yang menuduh wanita-wanita yang baik-baik (berbuat 


zina) dan mereka tidak mendatangkan empat orang saksi, maka 


deralah mereka (yang menuduh itu) lapan puluh kali dera, dan 


janganlah kamu terima kesaksian mereka buat selama-lamanya. Dan 


mereka itulah orang-orang yang fasiq".








	Abu Hanifah berkata: Saksian Ahlu al-Dhimmah seperti Yahudi 


dan Nasara diterima.9  Oleh itu ianya menyalahi firman Allah 


S.W.T. Surah al-Hujurat 49:6 "Jika datang kepadamu orang fasiq 


membawa satu berita maka periksalah dengan teliti".  Allah S.W.T. 


telah memerintahkan supaya diteliti kedatangan orang fasiq.  Oleh 


itu orang kafir adalah fasiq.








	Abu Hanifah berkata: Kefasikan yang ditolak penyaksiannya 


adalah penyaksian menurut agama seperti perzinaan dan pencurian. 


Adapun orang yang berugama dengannya dan mempercayainya sebagai 


satu mazhab, maka penyaksiannya tidak ditolak seperti Ahlu al-


Dhimmah dan Ahlu l-Baghyi, maka penyaksian mereka tidak ditolak.9 





Oleh itu ianya menyalahi firmanNya Surah al-Hujurat 49:6 "Jika 


datang kepadamu orang fasiq membawa suatu berita maka periksalah 


dengan teliti".








	Abu Hanifah dan Malik berkata: Permainan catur tidaklah haram tetapi penyaksiannya (al-Syahadah) ditolak.








	Syafi`i: Makruh, tidaklah haram dan tidak ditolak penyak�


siannya.9








	Oleh itu mereka menyalahi sabda Nabi s.`a.w. yang melarang 


permainan catur.  Begitu juga `Ali A.S. melarangnya.9











5.  Ja`fari: Mengharam permainan al-Nard9 dan penyaksiannya dito�


    lak.








    Syafi`i: Tidak haram dan penyaksiannya tidak ditolak.9








	Oleh itu ianya menyalahi sabda Nabi s.`a.w. "Sesiapa yang 


bermain nard, sesungguhnya ia mendurhakai Allah dan RasulNya".9








	Syafi`i dan Malik: Nyanyian (al-Ghina') tidaklah haram dan 





     penyanyinya tidaklah fasiq dan penyaksiannya tidaklah dito�


     lak.9








	Oleh itu mereka berdua telah menyalahi firman Allah S.W.T. 


Surah al-Hajj  22:30  "Dan jauhilah  perkataan-perkataan  dusta". 





Muhammad al-Hanafiah berkata: "Perkataan yang dusta" ialah nyany�ian.9  Dan firmanNya Surah Luqman 31:6 "Dan di antara manusia 


(ada) orang yang mempergunakan perkataan yang tidak berguna".








	Ibn `Abbas dan Ibn Mas`ud berkata: Apa yang dimaksudkan 


dengan "perkataan yang tidak berguna" ialah nyanyian.  Dan Nabi 


s.`a.w. bersabda: "Nyanyian dapat melahirkan nifaq di hati seba�


gaimana air dapat menumbuhkan tumbuhan".9








	Nabi s.`a.w. telah melarang penjualan penyanyi-penyanyi atau 


membeli mereka atau mengadakan perniagaan dengan mereka, memakan 


duit yang dihasilkan oleh mereka dan harga-harga mereka adalah 


haram.9








	Malik berkata: Setiap orang yang telah dikenakan had ke 


atasnya di dalam maksiat, tidak diterima penyaksiannya selepas 


taubatnya.9








	Oleh itu ianya menyalahi firman Allah S.W.T. surah al-


Baqarah 2:282 "Dan persaksikanlah dengan dua orang saksi dari 


orang-orang lelaki (di antara kamu)".











6. Ja`fari: Apabila pada mulanya seorang saksi memberi penyak�


    sian, kemudian pada kali keduanya seorang saksi yang lain 





    memberi penyaksiannya, maka ianya tidak diterima.





    Ahmad: Ianya diterima.9











7.  Ja`fari: Apabila seorang lelaki mendakwa bahawa perempuan itu 





    adalah isterinya, tetapi ia (perempuan) mengingkarinya tanpa 





    saksi maka wajiblah di atasnya bersumpah.








    Abu Hanifah: Tidak dikenakan sumpah ke atasnya.9





	Oleh itu ianya menyalahi sabda Nabi s.`a.w. "Keterangan di 


atas orang yang mendakwa dan sumpah ke atas orang yang didakwa".9








	Demikianlah dikemukakan sebahagian dari "hukum-hukum" para 


imam mazhab empat yang bertentangan dengan al-Qur'an dan Sunnah. 


Dan barangsiapa yang ingin mengetahui dengan lebih mendalam lagi, 


maka hendaklah ia merujuk kepada buku-buku fiqh.  Di sini kami 


hanya membentangkannya secara ringkas sahaja.  Apa yang perlu 


ditekankan di sini bahawa orang awam tidak harus melakukan taqlid 


kepada orang-orang seperti mereka.  Malah orang yang ditaqlidkan 


itu mestilah orang yang maksum, tidak harus ke atasnya kesalahan 


dan kesilapan.  








	Oleh itu orang-orang yang beriman dengan Allah dan hari 


akhirat hendaklah berwaspada dan mengetahui bahawa ia dipertang�


gungjawabkan di hari esok tentang amalannya, i`tiqadnya dari 


mengikuti orang-orang yang menuruti hawa nafsu, mematuhi taqlid 


nenek moyang mereka.  Dan janganlah ia memasukkan dirinya ke 


dalam kumpulan orang yang  "tidak bernasib baik" kerana "mereka" 


melakukan amal ibadah mereka menurut akidah-akidah mereka yang 


bertenangan dengan nas.  Apatah lagi ianya dilakukan kerana 


menuntut manfa`at dunia sedangkan mereka mengabaikan manfa`at 


akhirat.  Mereka menuntut "kecepatan" (dunia) dan menolak "kelam-





batan" (akhirat).  Kami memohon dengan Allah S.W.T. dari terjeru�


mus ke dalam kancah taqlid kepada "hukum-hukum" mereka yang 


bertentangan dengan al-Qur'an dan Sunnah.








	Dan ketahuilah bahawa apa yang kami kemukakan di dalam buku 


yang ringkas ini adalah cukup bagi orang yang ingin berfikir.








	Salawat dan salam ke atas Nabi kita Muhammad al-Mustafa, dan 


sepupunya, menantunya `Ali bin Abi Talib serta itrahnya yang 


terpilih, dengan  selawat yang  dapat memecahkan  belakang orang-





orang yang ingkar (al-Jahidin), dan dapat  menundukkan keangkuhan 





al-Mubtilin.  Semoga Allah menjadikan kita semua tergolong dari 


orang-orang yang tidak takut kepada "mereka" dan tidak pula 


berdukacita.

9al-Hidayah, III, hlm. 90.


9al-Umm, VI, hlm. 208; al-Hidayah, III, hlm. 90.


9Mukhtasar Kanz al-`Ummal, VI, hlm. 175.


9Jenis permainan tipu muslihat yang diikuti dengan kata-kata yang keji.


9al-Umm, VI, hlm. 204.


9Ibn Majah, Sunan, II, hlm. 1238.


9al-Umm, VI, hlm. 209.


9Tabarsi, Majma` al-Bayan, VII, hlm. 72.


9Muntakhab Kanz al-`Ummal, VI, hlm. 175.


9Muntakhab Kanz al-`Ummal, VI, hlm. 176; al-Durr al-Manthur, V, hlm. 159; al-Taj al-Jami` Li l-Usul, V, hlm. 287.


9al-Furuq, IV, hlm. 71.


9Lihat buku-buku karangan al-Hanbali.


9Lihat rujukan buku-buku karangan al-Hanafiyyah.


9al-Taj al-Jami` Li l-Usul, III, hlm. 61.

